
З А Х А Р



Майрану партизанак 
Ахматханов Заудин безамиа



«-...Со нохчо в у. Тхан нанас дийцарехь, со вина буьр- 
сачу, боданечу буса Итон-Кхаьллан лаьмнаш кахь, хала- 
чу хьелашкахь. Ц ундела ас суо, ц1ахь 1ен вина воцуш , 
майра хьуьнарш  гайта вина лору, дийнахь гайтина ца 
laui, 1аьржачу буса а, со цхьаъ цхьанна дуьхьал х1оьт- 
тина ца laui, ткъа дукхазза алсамчу мостаг1ийн ницкъа- 
на дуьхьал х1оьттина а.

Ш ун тешам ас сийлаллица бакъбийр бу. Нагахь нох- 
чочо дийр д у  аьллехь  —  иза дина хир ду».

(Мостаг1чун тыле шаьш д1адахале Ах­
матханов Зауднс яздинчу заявлени-дуйнна 
T l e p a ) .

I

Иза а хилла цкъа,
Вай с айна, длина.
Хьешна цкъа латта цо,
X 1ин'ца вай санна.
Ца сецна и 1илла 
Дуьне к1ордийна,
Генарчу цу борза к1ел 
Дай манн а.

Хилла и магуш а,
Къоиа а хилла,
Д аг чохь шен етталуш 
Лаамийн тулг1еи1.
Лаьмнех ца къаьстина 
И некъах тилда,
Ца лелла йицйина 
Органан тог1еш.

Цунна а лаьара 
Ш овданаш м.ийла,
Л аьара хьеста ша

Б1аьстеиан малхо; 
Сийлаллин лакхешка 
Къийсамехь вийла, 
Хьомечу б1аьргашка 
Безам шен балхо...

Орцанан мохь хезча, 
Ю къ ехка деза — 
Къонахийн лийр йоцу 
Амал и еца.
Вина юрт,
Да-нана,
Хьалхара безам —
Цо ц1еран некъашкахь 
Лелийра шеда

Адамо х1уъа лов,
Ц а хуьлуш хьере, 
Дуьненчохь бац цхьа а 
Ницкъ адам къардан. 
Цу дорцан шерашкажь 
1ож аллш 1 хьеро 
Аьхьнарш а г1уьттура 
К'ьизаллех кхарда!

Маьршачу тийналле 
Некъ хилла беха. 
Кхирстира мокха ун, 
Б1аьстенаш 1адоШ'. 
Вожарх и къийсамехь, 
Къонаха веха, 
Даймехкан сий лардан 
И аьхьенаш  1амош...

П аларташ ...
Х1инца уьш

II

М ассанхьа кхерста. 
П алартех  ца кхера 
1емпна нах.
К ъайллаха гулло нах 
П аларташ  хесто —■ 
П аларташ  орцанна 
Кийча ду, бах...

III

Южу.ш ю къорачу 
Хьуьн rle p a  к1ац,
Д е а г1ехь к1аддала 
Доьлла,
ДГахьаьжча —
Халла бен «ъаьсташ  а яц 
Лай к1елахь хьулъелла 
Тоьла.

Н унъелла чоь йохъеш, 
Кхехкаш бу яй,
Гуо бина 1а 
Партизанаш.
Къамел деш
Командир — «дядя Андрей: 
—...Цул т1аьхьа ца гина 
Сайниш...

Иштта ду-кх... Ткъа нагахь 
Дийна яисахь,
Лийр дац вай, к1ентий,
Ш у теша1.
Коьртаниг, доттагГнй, 
Осаллнн эхь 
Цаднтар т1аьхьеаина 
Вешан!



ХЬшца вистхила pari 
Хьаи ю, Захар,
Схьадийца мел хилларг 
Хьайца.
Тахана х1оранна 
Оьшу хаар —
1ожал т1е воыду ша 
Хьаьнца...

Безаме жима стаг 
ЛадоьгГна 1а,
Шен 1аьржа к!уж ал а 
Кегош.
Боккха ши б1аьрг хьоьжу 
Эсала сХ'Ьа,
Чохь довха суйнаш а 
Къегош.

Самукъне, х1индале 
Кхиънера и 
ХГора а шен ц lap да 
Вовза.
Иоллучу отрядехь 
Вацара кхин 
Хелхарча и сани а,
Говза.

— Хаац, х1ун дуьйцур а 
Сайх лаьцна ас.
Д ац  хьуьнар x lapa  ду 
Ала.,.
Ткъа, евзнй шуна бохь 
Л екха Кавказ? —
Цигахь со дуьненчу 
Ваьлла.

8



Хиллнй тхан сийначу 
Нохчийчохь шу? 
Хьаьвсиний аьрзунан 
Бена?
Цигахь цкъа цхьа пила 
Борз ехкинчу 
Буьйсанна вина со 
Дена.

Тхан дайш а лаьмнашкахь 
Кхо эзар шо 
Къийсамехь дог кура 
Текхна.
Ткъа, церан т1аьхьенийн 
Верас ву со — 
Башлаьмнийн нвкхах цкъа 
Векхна.

Л аьмнаш кахь маьршачу 
М алха к1ел со 
Органан бердашца 
Кхиъна.
Ц1ий довха,
С.а аьрха 
Нохчо ву со,
Парг1ато ларъян дуй 
Бнъна!

Тахана безачу 
Даймахкахь вайн 
П уьттуш  бу т1еман к1ур 
Сийна.
Ишттачохь хилла ду 
ГТиллакх ®айн дайи — 
П оттуш  к1ант шен мехкан 
Сийнна.

Цхьа Даймохк, кхоллам а
Еайниг цхьаъ бу,
Цхьа малх бу серло лург 
В айна.
Па,рг1ато,
Безам,
Вайн ирс а дхьаъ ду, 
Халонаш вай юкъахь 
Лайна,

Къонахчун ц1е йожош, 
Кхочур ду эхь,
Даймехкан орцанна 
Хьелахь.
Эхь дац, ткъа, х1оюкхузахь, 
Ярославлехь,
Къийсамна юьстах со 
Лелахь?!

Х1ан-х1а, ас дахарах 
Юхкур яц яхь,
Тешам шун цГийца 
Бакъбийр бу.
Нагахь цкъа нохчочо 
Дийр д у  аьллехь,
Тешалаш — дина и 
Хир дуЬ.

...Х1ораммо массарна 
Доьллу дог шен,
Х1ораммо буу дуй 
Сийлахь:
Буьтур бац кху лаьттахь 
Сапарг1ат 1ен 
МостагГий буса я 
Дийнахь!..

IV

Буьрса ю, дорце ю 
Февралей буьйса, 
К1охцалаш санма, ду 
Чимаш ира.
Шелоица, набарца 
Салтичо къуьйсу — 
П аролло  тховса и 
П елвинера.

П артала ойланаш, 
Иовхонах хьаьгна, 
Кхийдара генарчу 
Х1усамехьа.
Л аьара, ховхачу 
Пхьаьрсах куьг хьаькхна, 
Ала шен зудчуьнга:
«Мотт биллахьа!».

Амма, цу ойлаиийн 
Д уткъа тай хаьдда, 
Хьалха д1ах1оьттира 
Буьйсанан арц.
Салтичун букъа т1ехь 
Шийла «зуз» хьаьдда, 
Уг1уш ду х1инца а 
И оьрсийн дарц!

ХГинца а морсачу 
Мохехь и лаьтта.
Хийра д у  кху мехкан 
XIopa а хьаьрк:
XIopa u la ,
XIopa дитт —
Бекхамна Н атта

И



Кийча la,
Хьажнйна 1ожаллин б1аьрг. 

Ц1еххьана,
Ца хууш, мичара дели, 
Кдайн г1аларт салтачун 
Коча хьаьрчи.
Хиллачух кхетале 
Кхетамах вели,
Мохь ала,
Герз кхосса 
И ца кхии...

Лайн алхаш ден а луш, 
П аларташ  г1евтти.
Ш овкъ царна луш санна, 
Хехкало мох.
П алартех цхьаъ штабан 
Mel аре х1оьтти,
Граната айина:
— Х1ей, хенде хох!..

V

Юха а дийзира 
М етта-мотт хийца.
Юха а —
БТаьрзе мекъ бижира хьалха. 
Х1ораммо шен белшо 
М а-лов мохь ийци —
Хиллий, ткъа, цк-ьаъа а 
Атта 'д1акхалха?!

Адамаш меллаша 
Хьалхахьа те1а,

1'Л



П екъ церан,
Некъах пебетташ, дГабоьду. 
Таро ю ма-луъу 
Ойланаш ле1а,
Езачу г1улчашца 
Хедабеш бода.

Буьтуш и хьере некъ,
П аьттина гена,
Х!ораннан ойлано 
Сатийсам босту.
Къеначу неяан,
Ц хьаъ вог1у, сурт х1уьттуш 
Ткъа, вукхо —
Шен хьоме жима йо1 хьоьсту... 

Еха ю,
Н екъ барах ца кхачош, буьйса, 
Бода а — 1уьйкъанна 
Кхин а т1е букъло.
Б1аьхоша, тапъаьлла,
Хьалха г1улч туьйсу,
Ткъа, хьалхахь —
Хьалхарчун сеттина букъ го.

Заудис дагахь г1улч 
Ягарйо xlopa:
«Кхин цхьа б1е...
Тарлора хГинца со вожа...» 
Голаш сов малъелла,
Кхачийна rlopa,
Амма и, къар ца луш, 
Хьалхахьа хьоьжу.

«Хьалхахьа! Хьалхахьа!» — 
Ц хьа г1оли шена 
Еш санна, ойланехь



Ш а шега боху.
Хьалхахь гун Козубая 
Букъ а бац гена —
И за ах1умм а а 
Атта ца вог1у.

Козуба лаН до шен 
Техка и болар,
Фляга схьакховдайой, 
Меллаша олу:
— Х1ан, Захар, цхьа къури бе, 
Довр ду хьан кхолар! — » 
Доттаг1чун автомат 
Шеи коча уллу.

Л алур бу хала некъ,
Хиларх мел гена,
Тешаме стаг велахь 
Хьан улло вала.
Ц а хиларх вина и 
Нанас хьан дена,
Гарлуш ду доттаг1чух 
«Ваша» ахь ала.

...Белш-белшах тоьхна, нах 
Хьалхахьа те1а,
Хадор бу цара кхин,
Эшахь, итт арц а.
1ожалло ма-луъу 
Лерехь саде1а —
Кхочур ду оьшшуча 
Бекхаман орца!..

VI

Дерриг а хилира 
Щ еххьана,

Д агахь а доцуш:
Герз кхосса кхиале 
Зауди uyinta т1е 
Хьаьрчи.
Ткъа, фашист 
Л аьхьанах сеттара, „ 
Орца а дохуш,
Амма, цкъа корта шен 
Диттах д1акхетча, и 
Хаьрци.

Эххар а,
Метта ша веана,
И хьалаг1аьтти. 
К1айн-хьаьрса салти ву, 
П уркх санна,
Вуткъа, сов веха.
Хорша т1ееана,
Г аррехьа 
Вегавеш, лаьтта,
Т1уьна ши оийна б1аьрг 
Хьоьжу схьа,
П ерташ  са деха...

Хала дац
Зударшний, берашиий 
Гайта майралла.
Ткъа х1инца,
Х1инца и хир вара 
Хьанна а горх1отта peaai 
Т1апъаьлла, яйна д1а 
Юьхь т1ера 
Аьрта куралла.
Вац х1инцца ша хилларг
Ц у лоьмах
Хилла пхьу-кГеза!..



1адийна лаьтта и,
Ца лууш 
Хиллачух теша.
Къаьрзинчу б1аьргаш чу
Поьртина
Дуьне а дерриг.
Ш абарш до:
«Сан нана.*
Сан бераш._
Кхин латта хьеша 
Доьг1на ца хилла-кх ас... 
Хили-кх цагерриг...»

Б1аьрг 1аьржа автомат, 
Кхевддинчохь 
Мостаг1чун некхе,
П орийна —
Цунна а ца хаьа,
Омра х1ун хир ду.
Заудин ннцкъ кхачац 
Л аг оза:
«Ишта-х ца доькхий!..» — 
Шеконо лаьцначохь 
Л аьтта, ца хууш,
Х1ун дийр ду.

Шеца и д1авига 
Виш а яц —
Заданн кхочушъян еза. 
Ткъа, нагахь д1ахецахь, 
Х1ун хаьа —
Цо орцадоккхий...

• q  «-Х1ай-х1а, сан бакъо яц, — 
Л аг оьзна,

НН' Чекхдаккха деза!» —
'  Сацам бо т1аьххьара

г /

Зауднс,
П улч хьалха йоккхий.

Амма лаг озалац —
Салтичо мохь хьоькху:
— Нами, найм!
«Фашист хьо велахь а,
Адам ду-кх,
Сох дозуш хиндерг!
К1ант варе сатуьйсуш,
1аш хир ю 
Ц1ахь къена нана...
Бераш а...
Кхийти со — ц1ахь кегий 
Бераш ду... Киндер...»

— Яхийта кхузара! —
Зауднс ц lex хьан а 
Сацам шен хийци. —
Кхин со т1е1отгалахь...
Гой хьуна? —
Буй а ласти йна: —
Яхийта! Ткъа, лаахь,
Орца а даккха ахь 
ХГинца!
Вуьту хьо хьан ненан,
Хьан берийн 
Дуьхьа ас дийна!..

VII

Фронт ю хьалхахь, -----------------— -
Фронт ю — Tlexbaxij,
Аьрру, аы ту  arlop  l o f )  , ,  ф  д  , ,  
Амма, Даймохк,
Теший 1елахь -  ' - Н а л и н с т .  , 
Партизанаш ларор |>у!~ *

j

Нана-Даймохк,
Хьоме латта,
Хьан ц1арах цкъа биъна дуй. 
Сийлахьчу хьан 
Езчу хьаьттахь 
Мостаг1ий лан йши тхан юй?!

Баьхкина уьш 
Ире вайн дохо,
Г1арг1атониа айа тур;
Иллеш совцо,
Тоьхна дог1а,
Хьулдан вайна маьлхан нур.

Хьан лазам — и 
Денна 1еткъаш,
Ц а безам цо кхиийна,
Еза эткаш,
Боьха эткаш...
Амал дац  хьо хьешийта.

йоьйтур яц хьан 
1уьйре оха,
Датадойтур дац  хьан де. 
П евттнна хьан 
КТентий тоха 
Мостэг1ашна дегиийн ц1е.

Франт ю хьалхахь,
Фронт ю т1ехьахь,
Аьрру, аьтту arlop  ю. 
Нана-Даймохк,
Теший 1елахь —
Мостаг1ий хьан отур бу!

18



VIII

Дог1а т1едеттахь а,
Кху т1ай т1ехь 
П а р а  ца тийна —
1ожаллех йоьттина 
Вагонаш
М алхбале керчаш,

♦ Пулеметаш г1орийна —
Буьрса биъ б1аьрг хьоьжу 
Шийла.
П ароллин салтий 1а,
Ехачу плащех а 
Хьерчаш.

Лаьтта уьш, 
у  Сатуьйсуш

Шаьш хуьйцу зама т1еяре.
Д ац  кхуза
Адам т1екхочийла
Церан б1аьрг тилла.
Семачу тергамна 
К1ел лаьтта 
Ерриг а аре:
Бнлгал ю xlopa колл,
XIopa чхар,
1алашо хилла.

4

Амма ду 
Цхьа приказ.

А  «Центре» шен приказ ца хуьйцу.
И приказ 
Чолхе дац —
Ц хьаъ бен дац х1оттийна декхар. 
И приказ 
Кхеташ т у  —

19



Д ан дезарг ма-дарра дуьйцу. 
Дерриг а цхьа дош ду: 
«Эккхийта!» —
Кхочуш ма де-кха!..

...Т1айл лакхахь,
Обща-хиэ, сеттина,
Тухучохь гола,
Луьстачу коьллашлахь 
1а партизанаш,
Хьулбелла.
За  уди с сацпйна А
ХГоккхузахь
«Хи буха вола»,
Шеп чолхе боцу rlnpc 
Кечбеш и воллу,
Сихвелла.

Воллу ша «хьешашиа»
Хьон «совг1ат»
П аьххьара толлуш.
— Темичев! Ахь шланган 
Юьхьиг цу
Уьн т1ехь д1акъовла...
...Ткъа кийла 
Заряд гихь,
Резинкин шланг багахь йоллуш,
Зауди
Цу сохьта
Хи бухахь велира къайла...

Амма и боца некъ 
Ца хилла 
ХГумма а атта:
Ш ланга чуэккхий, хи, 
Садукълуш,

20



Бертаза мийли. 
й и ъ  б1е г1улч —
Хи бухахь,
Ииш йоцуш нека дан, г1атта...
Эххар а, т1ай к1елахь 
Сецна, цо 
Заряд  д1айилли...

...Нуьдкъалчу татано 
Дерриг а 
Л атта а дегий.
Чекхдели!
ХГинца уьш «шайт1ан т1ай» 
Л ардина бевли!
Д ац  кхин т1ай,
Фашистийн состав а еги. 
Зауди,
Декъалвеш,
ХГораммо
Шен мара къевли...

IX

— Ахь стенан ойлайо,
Ала, Захар, —
Т1евеъна, доттаг1че 
Козуба хаьтти. —
Днтахьа и г1ийла 
Ойланаш яр —
Т1ейог1уш б1аьсте ю,
Денлуш ду латта!

— Эх1, х1инца хазъелла 
Хир ю Кавказ.
Кхетий хьо?
Х1инца и хир ю сов сийна...



Сан лерехь даима 
Д у лаьмнийн аз...
Гойтур ду хьуна уьш,
Дисахь вай дайна.

Сагатло, доттаг1а.
Лаьар-кха цкъа,
Аьрзунах г1аьттина,
Л акхалла йовза.
Ц къа мукъна б1аьрга гат 
Суо вина ц1а,
Бераллехь иддачу 
Тог1ешка хьовза.

Бералла,
Дуьххьарчу безаман туш — 
Дерриг а хьомениг 
С ан.м цигахь хиллий!
Цхьа ши б1аьрг...
П енах бен бац хЬинца гуш... 
Ладог1а, Кузьма, тхан 
Д у  иштта илли:

«Могуш ву дег1ана,
Са ду сан лозуш дерг,
Шийла йис сан дат т1е хьоьрсу. 
Тоьпан чов ерзало,
Лелийча дарба,
Туьран чов, муо хьаьвзий, йоьрзу.

Амма дац  дуненчохь 
Сан дапна кхин дарба,
Безаман марзонах къастахь.
Я малхо, я ц1еро 
Дохдийр дац дог сан,
Езачун даго ца хьастахь..

22



Х ьалахьаьжча гуш иолу 
И сийна стигланаш,
Пур догу ц1ен деши хилла, 
Еззачун елара,
Доггах б1аьргтоха 
Хьомениг цкъа ган йиш хилла.

Охьахьаьжча гуш йолу 
И 1аьржа аренаш,
Нур лепа к1айн дети хилла, 
Еззачун елара,
Хьомениг къеж аш
Юха а цкъа ган йиш хилла.

Х1ордаш т!е сихделла 
И шуьйра сирла хиш, 
ВДежтуьйсу чаг1ар шайх хилла, 
Деззачун делара,
Доггах бартбаккха
Ц къа уллохь хьомениг хилла...»

..Б езам ан  къайленаш 
Юьйцуш, шиъ 1а,
Ши доттаг1, ши нийса 
Накъост.
Ойлано хГораяиан 
Д ог даьхьна д1а —
Генарчу бекара 
Д ан кост.

Вовшашка дагара 
Далхош  1а шиъ.
Б1аьхой бац — ши к1ант ву 
Къона.
Ши дог ду х1оккхузахь,
Генахь — кхин шиъ.



Догу уьш, ца туьгуш 
Кхола.

Кхин т1ом бац,
П аланаш  кхин йогуш яц.
Кхин наяойн б1аьрхнш ца 
Леда.
Ши к1ант ву хиъна 1аш,
Ши б1аьхо вац,
Лаьтта т1ехь — Безаман 
1ещ,ал...

*
X

Стигланийн аьрцнашца 
Мархийн ж а даьржи.
Олхазарш ца декаш,
Беш техка г1ийла.
К1айн заза бехделла —
К1урз го т1ехь 1аьржа, 
Б1аьстено оллийна 
Корта шен сийна.

Кхузахь цкъа юрт хилла,
Чим бисна х1инца.
Кхузахь цкъа баьхиа нах — 
Д окъаза байна.
Ц хьа латта доцург, кхин 
Теш вац схьадийца,
Доьхначу цу диинахь 
Юьрто х1ун лайна.

Латта-м 1а тнйналле 
Цеце ладоъг1на.
Л аьттан дег1 тхьусдоьлла, 
Болато хьешна.

1овжаме чов лайна 
Л аьтто, сатоьхна, 
1аьржачу 1ожаллин 
Б1аьра ша хьаьжна.

Акхачу къизаллнн 
M lapam a лаьцна,
Чов хилла латта 1а, 
Берриг букъ баьгна.
1а иза, къемато 
1ацийна, сецна,
Адаман куьйго ша 
Хьаьстарах хьаьгна..,.

Мичахь бу селхана 
И латта хьешнарш? 
/Аичахь бу лаамаш , 
Сатийсам церан? 
Б.ийлина,рш,
Бнлхинарш,
Ирсах шайн тешиа,рш — 
Мичахь бу и байнарш, 
Ца бовлуш ц1ера?

Мичахь ю, жима бер 
'Пехьа а лаьцна,
HaiKxa шен цхьамзанна 
Кховдийна нана?
Цу берая ц1еначу 
Б1аьргаш чохь сецна 
Инзаре 1аламат 
Мичахь ду, ала!

Яц кхин юрт.
Д1аяйна.
Чим хилла, яьгна.



Амма дац латта леш —
I I даим деха.
Б1аьрг сирла,
Лерг сема,
Собаре дагна —
Дицлац п х1уманна,
Я тарлац Iexo...

Тийналлин озаца 
Дистхуьлу латта:
«Яд кхин юрт,
Адамна шен х1усам елла. 
Д ац  адам адаме 
Маршалла хатта.
Юрт яьгна,
Нах баьгна.
Чим бисна Гилла,.,»

...Кортош а охкийна,
1а партизанаш •—
Кху лаьтто дерриг а 
Ц арна схьадийци.
Белахь а 1еми,на 
Ган хийла зенаш,
Л аьтта уьш къизаллех 
Цецбевлла хГинца.

Бекхамна кхойкху мохь 
Хезаш цу лаьттан,
Заудис доггах шен 
Автомат къуьйлу.
Дуй ч1аг1беш фашист,ийн 
Акхарой ата,
Къаьхьачу къурдашца 
Цабезам муьйлу.

М аржа я1, кхоллам, ахь 
Д агахь а доцург 
Кховдадо адаме 
Д ахаран  новкъахь! 
Х1инццалц схьа котамнаъ 
Урс хьаькхна воцург 
Л аьтташ  ву, герз къуьйлуш, 
Бекхаман шовкъехь.

Х1ан-х1а, цо цкъеллиг-цкъа 
Лина яц ойла 
Стаг вен герз 
Ш а караоьцур ду аьлла. 
Ткъа х1инца —
Цхьаммо а тамаш ма бойла 
Къизалла х1аллакьян 
И араваьлла...

XI.

Дерриг а кхочушди 
Планаца нийсса,
Дерриг а хили ша 
Хила ма-дезза:
Некъ иккхи,
Багонаш  мархашка кхийси, 
Фашистийн эскаран 
Ш таб а яйн доьза!

Чекхдели коьртаниг. 
Дисинарг х1инца —
Хьем ца беш,
Кхузара генахьо довлар... 
Амма, ткъес саина, ирх 
Ракета хийци —
Орцано чекхдаыскхи 
Гечо д1акъовлар!



Зауди юьстахо 
Лечкъина 1уьллу.
Кхузара дерриг а 
Го цунна шера:
«Гуолаьцна...
Миномет х1оттийна хьуьлла... 
Д1ога а...
Х1инца уьш 1емина кхера!».

Тапъаьлла 1уьллу и, 
Коьллашлахь тебна. 
Фашисташ, цштташца 
Лечкъаш, т1ебог1у.
Ойланийн хораме 
Ш ад хьаж  т1ехь хебна, 
Логера нуьйдарчий,
Сихлой, д1айоху.

«„.Волков а, Козуб а 
1ахьара Гадда...
Х1ан-х1а, и хилале 
Суо гучуваккха 
Веза ас:
Фашисташ суна т1ехьаьвдда, 
К1елхьарабовла а 
Тарло уьш т1аккха...»

И садам ша барна 
Сов реза хилла,
Заудин ц1еххьана 
Самукъадели:
— Тоьар ду, х1инццалц шух 
Лечкъина Гилли,
Т1едуьйла, со лаца!
Не1алт шун дена!

Ахгуо ша чулоцуш, 
Автомат хьаьвзи, 
Фашистийн мог1арш а 
М аьхьаршца нилхло.
«Же, к1ентий, юкъара 
Д овла шу хьовса!» — 
Шен дагахь Зауднс 
Накъостий сихбо...

Тийналла х1оьттинчу 
К1езигчу ханиа 
Баьццара б1арлаг1аш 
Юха а г1евтти.
Бгаеш,
Хорша т1ееча санна, 
Автомат сихъели 
Ц арна ц1е етта.

— Д1аэца, акхарой!
Д аш  кхалла шайна! 
Ж1аьлеш я1, жГаьлеш яI, 
Сихло шу довда!
«Ткъа х1инца уьш т1аьхьа 
Буьгур бу сайна...
Кхуьур бу накъостий 
Ю къара бовла!..»

XII

Маесо а маь1 Iepa 
Кхузахь гулбелла,
Амма цу массеран 
Даймохк бу цхьаъ.
Хьалха уьш xlopa а 
Шен-;шен ц1ахь лелла, 
Ткъа х1инца: отряд — ц1а 
Массеран цхьаъ.



Бераллехь наноша 
Ц арех х1оранна 
Шайн маттахь лекхна и 
Аганан йиш.
Тахана богГу уьш,
Вежарий саш а,
Цхьа мллеш декадеш,
Аз озах уьйш.

Хьалха — цу хГораннан 
Шен доьзал хилла, *
ХГораннан шен-шен болх. 
Дезарш , шен сгом.
Тахана — цхьа отряд,
Цхьа доьзал хилла,
Массеран болх цхьаъ бу — 
Бекхаман т1ом!

Вовшашна тешамна 
Бац уьш дуй биъна,
Биъна цхьа дуй — лардан 
Даймехкан сий.
И доттагГалла ду 
Къийсамехь кхиъна, 
Кхерстачохь т1еман ц1е, 
1еначох>ь ц1>ий.

Хастор вай даггара 
Б акъ  доттагГалла —
Адаман коьртачу 
Амалан бохь!
Бакъ доттагГалла — и 
Вайн гощкъ, сийлалла,
Адам ду исбаьхьа 
И лардечохь!..

Тийналлех хьаьрчина, 
1уьллу юрт, хебна. 
Кхевсоина оьгу т1е 
Даккхийра ло.
Набарехь тем лехна, 
Адамаш эгна,
Ц хьана а корехь а 
Ца го серла.

Доьлху ло,
Оьгу ло массо а хаина, 
Дерриг а дуьне а 
Хьулдина д1а.
Д еза д у  лайн чимаш, 
Г1айг1а а санна,
Кху лаьттан садукъан 
П ерташ  ду  1а.

Инзаре танг1алкх д1о 
М айданахь лаьтта,
Кхо де ду юьртахо 
Кхозу цу т1ехь.
Ваьхьиа и декъазяиг 
Л олла д1а1татта,
Ц а эцна т1е шега 
Кховдийна эхь...

Фашист —
И фашист ву,
МостагГ ву xlopa. 
Мостаг1че лен хьакъ берг 
Терзан мотт бу.
Ткъа, цунна хьасталуш,- 
Х1оытинчух гора,



Даймохк шен боьхкинчух 
Вай х1ун эр ду?!

...Кху кертахь веха и 
«1едалан корта» —
Ю ьртахо —
Юьрт.ахой шен боьхкинарг. 
«Сийлахь» д а р ж д у  кхаьчнарг 
Староста юьртан,
Веха мотт,
Лен .амал — и даьккхмнарг...

Тийналла, чнмашца 
Хьнйзаш, яйн юссу,
Семачу лай к1елахь 
Лечкънна некъ.
И х1ун ду? — П аларташ ! 
Л айца уьш дуьссу! 
П аларташ *,
Кагъели стдростин не1!..

...Сатесна.
Х1инца ,а ло д1а ца тайна. 
Х1инца а хезаш я 
Гуш адам дац.
М айданахь хГинца а 
Кхозу г1орийна 
Юьртахо,
Амма и*. хнлла)риг вац!

ТангТалкха т1ехь х1икца... 
Староста леста!
Го коча оьллина 
М ужалтан ах: 
«Фашистийн .хьадалчз, —



Генпара къаьста. — 
Кхиэл йина
Бохкарна юьртара пах!»

XIV

Ма лалда вай, к1ентий, 
ДоттагЬий сан,
Ваьш динчу ианошна 
Декхар д1адалале!
Ма лалда вай, кГентий, 
Доттаг1ий сан,
Хьомечу махкана 
П уллакхдан  кхиале!

М а лалда вай, к1ентий, 
Доттаг1ий сан,
Кхерам т1ех1оьттинчохь 
Мостаг1ий цестаза!
Ма лалда вай, к1ентий, 
ДоттагТий сан,
Вайн д а т а  безнартш 
К1орддолца хьестаза!

Ма лалда, вай, к1ентий, 
Д о т т а г М  сан, 
Вовшашка цкъа хилла 
Безам а байина!
М а лалда вай, к1ентнй, 
ДоттаН ий сам, 
Вовшашка цкъа хилла 
Тешам а байпна!

Д алаза ца девлла,
Вай лен де т1екхаьчча —



Вай-н далар хуышйла 
Сийлалла ларъечохь!
Д алаза ца девлла,
Вай лен де т1екхаьчча —
Вайн далар хуьлийла 
Даймохк вайн ларбечохь!

XV

...Псковщинехь отрядан 
Шозлаг1а 1а,
Дагардеш  тТаьххьара 
Денош...
Хьуьн чохь схьаеттало 
Б1аьстенан 1аь,
Къоналлин аьхналла 
1енош.

Тахана накъостий 
Кхоьлина го,
Ца хеза кхин иллеш 
Декаш.
Цомгашчу Козубна 
Д ан доцуш rlo ,
Заудис бицбина 
Бегаш.

— Ю ьрта и ца вигахь,
Д ан х1ума дац, —
Командир сов веза
П аьтти. — ' 'L
Лор а ву тешаме,
Мемцой а бац,
Больницехь хьулвийр ву 
Атта...

— Доьху ас, командир, 
Вахийтар со!
Доьху хьоь, и дуна 
Оыну!
Козубнаъ луур ду 
ВогГийла со, —
Зауди дехаре 
Хьоьжу...

XVI

...ТГахъаьлла говр йог1у 
Шен чаболехь, 
йохъелла, г1уьттуш 1аь 
TIepa.
Д1акхочуш бохку уьш.
Гуш ю гу т1ехь 
Ю ьртара жима киле 
Шер а.

Щ еххьана пулемет 
Уллора схьа —
Иийкира, тийналла 
Морцуш.
— Фашисташ! Кузьма, xlaii 
Гранаташ сан...
Говр юьйжи, салаз а 
Харцош...

П екхетта, доттаг1а 
Воьллина ги,
Зауди хьоду 
Хьуьнехьа.
— Захар, со витахьа! -
— Эрна ду и...
— Вадахьа, ас бохург 
Дехьа!..



— Цахиндерг дийца а 
Ца оьшу ахь,
Со ишта осал ма 
Хста!
Н агахь вай д1о хьуьн чу 
Кхача кхиахь... ,
— Захар, ас бохучух 
Кхета!...

Пулемет-м екара,
Ца соцуш кхин,
Минаш а т1ехъевли,
Тилла.
Хьуьн чу д1акхача и 
Шии ца кхии —
Зауди вуьйжи, чов 
Хилла.

— Эх1, Кузьма, хетарехь, 
Схьакхечи вай!
Ницкъ бац кхин...
М алъелла голаш...
Х1ун дийр ду?.. Гранаташ 
Кечъе ахь хьайн —
Оыиур ю гуолаца 
Болош...

«Чекхдели!
Кхузара бац кхин д1а некъ... 
X Iapa ду  т1аьххьара 
Доза!»
Зауднс доьхкарца 
Къовлу шен юкъ,
Автомат кечйо 
Л аг оза...

Ш иъ ву уьш:
Ц хьаъ — цомгуш,
Ц хьаъ — хилла чов.
Ш иъ ву уьш, ул-уллохь 
1уьллуш.
Шиъ ву уьш —
Кечвелларг т1еэца дов, 
П аьххьарчу т1амна герз 
Къуьйлуш.

Ш иъ ву уьш —
Даймехкаи декхар д1алуш, 
К хажбаьлларг кху лай т1ехь 
1илла.
Ши б1аьхо,
Даймехкаи к1ентий бу уьш, 
Ши доттаг1,
Кхоллам цхьаъ 
Хилла. *

Тийна ду.
Пулемет ца ека кхин. 
Тийналла х1орш Iexo 
П ерта.
Тийлалла —
Тешиабехк кечбеш ю и, 
1ожалца яхана 
Берта.

...Фашисташ меллаша 
Текхаш бу т1е:
Приказ ду дийна х1орш 
Леца.
Кхачаза ца даьлча 
П аьххьара де,
Саметтахь деза



Т1еэца!
Мостаг1ий текха т1е, 
Хедащеш ло,
Амма вац воьхна ши 
Къонах.
Зауди, автомат 
Карахь, айло,
Довха даш 1анадо 
Гонах...

— Рус, каравола! — 
Схьакхойкху фашист, — 
Т1еваг1ахь, вуьтур ву 
Дийна!
Амма шиъ кийча 1а, 
Шиъ хилац вист,
Уьш гсргакхаччалц шиъ 
Тийна.

Юха а, пен санна, 
П евттина шаьш,
1аьржа муидираш 
Чухьаьлхи.
— Рус кара ца вог1у! 
Д1аэца даш! —
Заушин автомат 
Хьаьвзи.

М осазза, г1евттина, 
Чухьаьлхи уьш,
Юха уьш мосазза 
Баьхна!
Л1аса ву воьжна уьш 
Кху лай т1ехь гущ,
Кхин маса вожа уьш 
Хьаьхна?!



Етта ц!е
Заудин автомато,
Козубан гранаташ 
Лелха.
Амма бу т1егатлуш 
И 1аьржа гуо,
Сецалур бац шинга 
Беха...

П екхача юкъ хГинца 
К1езиг й-иси.
Патармаш!
Массо диск —
Деса!
Заудис автомат 
Юьстах кхоьсеи —
Х к н ц а  кхин герз каро 
Деза...

— Ц къа бен вай ца дина, 
Ц къа бен лийр дац! 
Коьртаниг — вай, цу 
Иовссаршна 
Къарделла, вешан и 
Сий духкур дац!
— Граната... цхьаъ ю — 
Массарна!..

Ш иъ ву уьш:
Ц хьаъ — цомгуш,
Ц хьаъ — хилла чов.
Ши доттагГ, кхоллам цхьаъ 
Хилла.
Ш иъ ву уьш —
Т1еэцнарг т1аьххьара дов, 
К хажбаьлларг кху лай т1ехь 
Гилла.

Шиъ ву уьШ
Догучу лай т1ехь 1уьллуш, 
Еза ю тийналлин 
Экъа.
Амма вац шиъ воьхна, 
1ожалла гуш,
Кечвелла нийсса и 
Екъа...

...Пекхечи!
Пен санна, д1ах1иттира. 
Б1е бирг1а буьрса 
Схьахьоьжу.
Ши доттаг1 хьаьжира 
Вовшийн б1аьра — 
Ишттачохь дешнаш 
Ц а оьшу.

Фашисташ, т1екховда 
Ца баьхьаш, 1а,
Эпсаро човхий,
Мохь хьаькхна. 
П аьххьарчу гранатан 
Ч1уг йоккхуш схьа,
Козуба дерриг 
Чекхдаьккхи...

XVII

...Тембоцу и некъаш 
Гездира
Царшимма хийла.
Т1еман ц1е кхерстачохь 
1ожалиа хьалха ца воьхна. 
И ши к1ант,
Ши доттаг!,



Ши б1аьхо,
Кхоллам цхьаъ хилла,
Т1ам т1е а,
Разведке
Ихира, белш-белшах тоьхна.

Ц хьа кетар 
Петоссий, вуьжура 
Н абариа ший а.
Т1аьххьара т1ом а цхьаъ  
Шинне а
Х1оккхузахь хилла.
Граната цхьаъ яра 
Пккхинарг,
Леш и шиъ ший а,
Каш цхьаъ ду  
Даьикхинарг
Царшмнна даимна 1илла...

XVIII

...Х1олламна т1ехула — 
Оийиалла,
Ц1ена ч1архъаьлла.
Къона малх —
Маьршачу тийналле 
Самукъне хьоьжуш. 
Хьаннашкахь —
Бер санна,
Баьццара мох ловзабаьлла, 
П аш  т1ера сирла тхи,
Вайи б1аьрхиш санна, ду 
Оьгуш.

Х1олламна к1ел 1уьллуш 
Го т1улган

Цхьа еза экъа.
Экъан т1ехь —
Зезапаш.
Зезапш н кочараш къорза. 
Экъанна к1ел —
Шиъ ву.
Ца оьшу церан каш декъа: 
Ши доттаг1,
Ши б1аьхо —
Хьулвина кху цхьана борзо.

Ткъе итт шо дГадаьлла
Царшинна
Зезагаш  кхоьхьу.
Кхоьхьу уьш —
Б1аьстан.на,
Сийначу тийналли т1ера. 
Къоначу шайи дегнийн 
Совг1ат деш,
Мехкарша кхоьхьу.
Кхоьхьу шайн 
Ирсечу,
Маьршачу безамна т!ера...



БАРКАЛЛА,
АДАМАШ!



Суна мотт хаьа. Су на мотт 
хаьа — гонаха адамаш долу де­
ла . Суна вела а, велха а хаьа. 
Суна вела а, велха а хаьа—го­
наха адамаш долу дела. Суна 
къахьега хаьа. Суна къахьега 
хаьа — гонаха адамаш долу^де- 
ла. Со — адам ду. Со —  адам ду
— гонаха адамаш долу дела. 
Баркалла, адамаш!



«Варкала, адамаиА» — оцу шина дашехь бу х1окху 
поэмин коьрта чулацам. Кхин х1умма а дац кхузахь хуь- 
луш а, дуьйцуш а.

«Баркалла, адамашI» — оцу шина дашехь ду поэмин 
коьрта маь1на а. Кхин х1умма а ала ца лиъна кхузахь 
авторна.

«Баркалла, адамаш\» — оцу шина дашо хьехна ю поэ­
мин шатайпа сюжет а, композици а.

Т1аьххьара а. Поэма, вай доьллачу традиционни сти- 
хаца язйина йоцуш, шех иштта олучу «парг1атчу сти- 
хаца» — верлибраца язйина ю.

Автор

I

Гу т1ехь лаьтта со, 
сайн Гу т1ехь.
Л аьтта хГинццалц схьа 
айоа бинчу Некъан Гу т1ехь, 
лаьтта сайл дахаран 
таханенан Гу т1ехь.
Кхузара, кху сайн Гу тГера, 
хьалха со д1ахьаьжча, 
го суна шера: 
генарчу аналлех ийна, 
ц1окъболато санна, 
со шена т1еийзшн, тнйна 
Сийна Гене — 
сан сирлачу сатийоамнйн 
сийна шуьйре.
Сийна Гене — 
сан аьрхачу бераллин 
башха туьйра.
Сийна Гене...
Ю суна хГинца а и гена, 

1аламат гена!

Гена ю тахана а,
х1етахь, дуьххьара со новкъа волучу,
тхи тесна еанчу
аьхкенан 1уьйранна а санна.
Гена ю, амма,
,\1етахь а санна, 
боккха бу тахана а 
цига д1акхача болчу 
сан тембоцчу лааман 
дабевза, 
цакъарлун, 
цакъанлун 
ницкъ!..
Ткъа, хГинца кхузара, 
кху сайн таханенан Гу т1ера, 
вухахьаьжча, го иштта шера; 
б1аьрго чу ма-лоццу д1а,. 
ч1уг етташ, доьду 
цхьа некъан тача 
(йиш яц-кха кхин цуьнан 

юьххьенга кхача!).
Сан некъ бу и.
Беха.
Хала.
Ирсе.
Со суо а х1инца ца теша: 
кхиъна-те оццул некъ хьеша?!

Беха некъ...
Некъ хила тарлуш ду 
беха я боца.
Д ац  иза коьртаниг.
Коьртаниг ду.,.
Юха а вухахьожу со.
Юха а шера схьаго: 
б!аьрго чу ма-лоццу д!а,



ч1уг етташ, доьдий, 
сийначу аналлехь хедий, 
тГапъолий дов цхьа некъан тача. 
Х1аъа, сан некъ бу и, 
сан некъ бу,
йиш йоцуш шен юьххье кхача.
Х1аъа, сан некъ бу и,
сан некъ бу —
беха,
хала,
ирсе...

Амма бакъ дац,
бакъ дац  оццул беха некъ
ас айсса бина бу аьлча.
Х1инца кхузара, 
кху сайн Гу т1ара, 
чулоцуш берриг и некъ, 
леррина вуха со хьаьжча, — 
гуола мел тухучохь некъо, 
чаккхармийн б!ог1ий а санна, 
х1инца а лаьтташ  го суна 
г1аларташ накъостийн некъан. 
Уьш бу уьш массо а ханна 
хиллариш кийча шаыи екъа 
сан некъан халонаш соьца. 
Цундела ойла сан 
тахана царна т1ехь соьцу...

Х1аъа, уьш бу уьш, 
цу новкъахь сан догъэцна, 
суна бевзаш болу а, 
бевзаш боцу а 
сан некъан накъостий.
ХГаъа, уьш бу уьш, 
цу новкъахь сан куьг лецна.

со вевзаш болу а,
вевзаш боцу а
сан некъан накъостий!
Церан гГоьнца яьхна ас 
цу халчу новкъахь 
и хьере ирхонаш.
Церан г1оьнца гезйина ас 
цу бехачу новкъахь 
и йистйоцу аренаш.
Церан г1оыща кхаьчна ву со 
кху сайн таханенан Гу т1е.
Дег1ан ннцкъ — накъостийн rlo , 
аеган ц1е — накъостийн ц!е.

Цундела лиъна суна тахана, 
сайн некъан эханнал т1ех а ваьлла, 
кху Гу т1ехь сецначохь 
садо1ур, аьлла,
ойланан т1емаш т1ехь гГаьттина, 
царех цхьаболчарна мукъне а 
юьхьадуьхьал хГоьттина 
даггарчу баркаллин даш ца 
вистхила...

II

Къоьжачу Кавказан баххьашна юккъехь, 
ламанан аьрзунийн баннашна лулахь, 
хьаннийн, бошмийн 1индаг1ашлахь 
маьрша 1уьллу 
дай баьхна шнра юрт.
Кхузара,
кху лаьмшшн оийначу 
аганара, г1аьттина,-
лаьмнеххий, •• ...................
малхаххий

цецваьлла, лаьттина, 
ваьлла со новкъа...

Ткъа, xlapa...
X Iapa лаьтта х1етахь
сох кхеттачу сан Некъан Накъостех
уггаре Хьалхарниг —
ц1еначу б1аьргаш чохь самукъа ловзу,
безам е жима стаг...

— Маршалла!
Сан деган маршалла д1аэцар доьху, 
сан некъан Хьалхара Накъост!
Бехк сайна цабиллар доьху 
ц1е хьайн даяккхарна цхьа а.
М а мотта йицъелла, Накъост, 
ц1е хьайн, ца йоккхуш со 1ийча— 
йоккхуш и хезна вац цкъа а.
М а-дарра д1ааьлча-м, суна 
х1ун бен ду, ц1е муьлхха хилча?
Д ац стеган х1умма а 
шен ц1арах довуш: 
я амал, 
я гГиллакх, 
я гГуллакх...

XlaH-xIa, со вевзар вац хьуна —  
суна дагадоН уш , вайша 
цкъа бен вац гина а вовшнйн...

И дара зевнечу бГаьстенан юьххьехь, 
цхьана сирла къегинчу дийнахь, 
вайи тоьртан школана юххехь.
Алхазан коьртарчу бай т1ехь, 
къоначу патарой, 
зазанан хьожанон

марздинчу аьхначу хкшехь, 
самукъадаьлла,
ловзучу берашиа кжъара ваьлла, 
ламанан хьуьнехьа д1аохьавелла, 
воьдучу суна хьалхахь, 
мичара вели ца хууш, 
ц1еххьана голаш т1е лахвслла, 
х1иллане вела а къежна,
хаьттира ахь соьга: Ф
— Мила ву Xrlapa башха къонаха?
Хьенан ву xlapa баш ха къонаха?

Хьан велакъажаро,
самукъне хьаж аро %
со меттавалийра:
— Нанин...

У
Цу сохьта ас хьох тешийра 
массарах хьулйина къайле:
-— Д1о лам т1е вала со воьду...
Д1о буьххье вала со воьду!...
Цу тТера стигла а кхочур ву атта — 
сийналлех лаьа куьг Io i\a ..
Суна ца хаарх д1адийца, 
хнира хьуна сох кхета.
Х1инца а гуш санна хета — 
вела а велла, ахь т1аккха, 
схьаэцна, айнра со лаккха:
— Х1ан, хьажал, кхочий хьо хГинца?!

Х1аъа, хьо вара и, 
хьо вара х1етахь ас 
сайн жимчу даг чохь кхиийна, 
массарех хьулбина лелийна, 
ойланехь хийла ас листана 
и сайн сийна лаам

дуьххьара тешийнарг.
Х1аъа, хьо пара и, 
хьо вара, забарна хиллехь а, 
сайн лекхачу сатийсаме — 
сийначу Лакхене 
дуьххьара со кховдийнарг.

Лакхе...
Сийна Лакхе!
ХГораннан а ю шен Лакхе: 
ойланийн Лакхе, 
г1иллакхийн Лакхе, 
г1уллакхийн Лакхе.

ХГетахь дуьйна,
мичча суо воьдуш хнларх,
даим а г1нртина со Лакхена.
Х1етахь дуьйна, 
х1уъа деш суо хнларх, 
даим а гГиртина со —
Лакхенан Ц1еналле,
Лакхенан Серлоне,
Лакхенан К1оргене..

Дагадог1у — 
х1етахь, куьг лаьцна, 
хьаьстнна, Гехийна, 
бераш т1е вухавалош хьайца, 
ахь соьга элира:
— Варий, кхин ма ваьллахь цкъа а, 
уллохь цхьа накъост а воцуш, 
ишттачу генарчу новкъа.
Хаалахь, ' . •

накъостий ца хилча уллохьт1о деха, 
балуш бац хала некъ беха!'

Х1етахь дуьйна,
мичча суо воьдуш хиларх,
даим а гЬнртина со
хилийта накъостий уллохь.
Х1етахь дуьйна,
х1уъа деш су хиларх,
даим а кхийдина со
тешамечу накъостийн дегннйн
йовхоне,
серлоне,
комаьршоне...
Баркалла, баркалла хьуна, 
сан некъан Хьалхара Накъост!*- 
Баркалла...

III

Сан некъо шозлаг1а 
гола шен тоьхна, 
гуьйренан къегина де.
1аьржа букъ сеттинчу 
лекхачу парти т1е, 
цецваьлла, ийзалуш, 
дуьххьара со хиъна 
зевнечу сентябран 
хьалхара де.
Класса чу дуьххьара 
хьехархо ваьлча, 
хи чу г1аж кхоьссича 
пхышдарчий санна, 
тхо — бераш тапъаьлла 
д1атш“ша де...

«Хьехархо»! —- 
малх санна, догу и дош. 
«Да-нана», цул т1аьхьа

дог1у дош — «Хьехархо».
Хьехархо,
даим а ду дагна товш 
баркаллин дешнашца хьехор хьо! 
Хьехархо.1..
Х1оккхузахь лаьтта и х1инца,
Гой шуна — юьхь, хьаж ар, 
хаарш а къагайна!

— Д е дика хуьлда хьан, 
сан хилла Хьехархо, 
сийлахь болх декъала хуьлда!
М уха 1а-веха хьо 
х1ю»ца, сан Хьехархо, 
г1ел-м ца велла къахьега?
«Хьехархо» — 
и йоцург ц1е цаяккхарна 
бехк сайна цабиллар доьху ас XibObra. 
И йоцург тахана ц1е хьан ца йоккху, 
хьан оибтехь массо а хьехархо гарна.

Х1аъа, со ву x lapa  — 
хьан хилла дешархо.
Х1аъа, со ву x lapa  — 
иттаннаш шерашкахь, 
x lapa а Хьайн ди-кчу 
дагах чекхвоккхий, 
вайн юьртан готтачу урамера 
дахаран шуьйрачу новкъа 
ахь баьхначу б1еннех цхьаъ, 
тахана, хьо гина, хилларг кхаъ.

Кхетта со, Хьехархо, 
хГинца со кхетта: 
x lapa  маьлхан дуьне вайн, 
жнл-1злам сийна

довзиити, дезийти Ахь.
Дагна сан б1аьрса луш, 
хазалла ган, 
воккхавен, цецвийла 
1амий со Ахь.
Зорханна сапна, сайи данна 
син кхача беза, и леха 
1амий со Ахь!

Баркалла, Хьехархо, баркалла!
Баркалла —
со в,инчу ненан цу
муттанечу меттан,
шен бен кхин хила йиш йоцу,
башха чам, да кГордош, Ах>ь
бовзийти дуьххьара суна.
Сан деган экаме мерзаш, 
лерина т1алам беш церан, 
вайн нохчийн зевнечу меттан 
стогаллин мукъамца далош, 
сов нийса нисдина, Ахь 
иллин ницкъ бовзийти суна.
Б аркалла — .......................
кхолламан тембоцчу некъаша, .
идавеш, мичча со кхиссарх,
дахаран хьеречу дезарша,
къийзавеш, мел ч1ог1а сихварх,
йовлучу б1аьстенийн
сийна ш абарш ш ш ,
ц1еначу шовданийн
сирла декаррий
сайн ненан маттахь схьахаза
Iамий ахь, Хьехархо, суна!

Баркалла, Хьехархо, баркаллаЛ v. ' 
Б а р к ал л а—

туьйранахь дуьйцуш и
хийлазза хезна,
тамаше цхьа дог1а санна,
доллучу дуьненан nelapui схьаелла,
хаарийн бух сирла шовданаш мийла
таро лун сов башха дог1а —
шен эзар пиллигца лекхалуш, бека,
шен эзар бос ксрчош, комаьрша лепа
оьрсийн и сийлахь мотт,
сайн ненан мотт санна,
беш дагна хьоме,
суна Ахь совг1атна баларна.
Баркалла —
даарх ца кхачочу
хьолан веш да со,
мах хадо ца тарлун
синхьал луш дагна,
нуьненан Поэзии
бовшбоцу сийлахь Малх —
дош сирла Пушкин,
веш деган верас,
суна Ахь совг1атна валарна.

Баркалла, Хьехархо, баркалла! 
Баркалла — 
со винчу лаьмнийн и 
дог кура баххьаш, 
са аьрха сирла хиш, 
бай сийна тог1еш — 
т1улгечу ирзойх 
дечган нох туьйсуш, 
эзарнаш  шерашкахь 
и дайш а хьацарца 
хьандина латта; 
мостагГша шайна т1е 
кховдийча лолла,

юткъийчу яккъех шаьш
ца бевлла лелсш
днтт ира шайн герзаш
баттара дохий,
эзарнаш шерашкахь
и данша шайн ц1ийца
ларщина латта —
довза а, деза а Ахь 1амаварна.
Баркалла —
и, дайн сов жима мохк — 
лаьмнийн мохк санна, 
хьоме <5еш дагна сан массо а ханна, 
дуьненчохь шел боккха кхин боЛу мохк, 
дуьненчохь шел хаза кин боцу мохк, 
ole маттахь ша бека вайн Нана-М охк — 
дуьненна лепа вайн Сийлахь Даймохк 
бовза а, беза а Ахь 1амаварна!

IV

Сан некъан сов жима 
и тача хьовха,
дийнначу халкъийн некъаш а, 
кхераме гола а тоьхда, 
хьеречу т1амехьа хьаьвзина, 
хьерадевлла шераш.
Маьршачу г1аланех, 
т.ийначу яртех 
сийна к1ур г1иттина 
алонан шераш.
Ш ийлачу болато хьоьшуш, 
догучу болато дагош, 
сов гГийла узамаш 
вайн лаьтто дина 
лазаме шераш.
Адаман ц1ийх хьаьгна

екха Къизалла 
сутара хьийзина 
бодане шераш.
Фашизман ажхачу ардангех 
Д ахар,
Даймохк,
Парг1ато
ларъян — цхьаъ санна
вайн мехкан халкъаш  г!евттина
турпала шераш.«.

Д1ахьовсал —
гой шчна x lapa  лаьтта салти?
М айра лл а,
тешам а гайтина салти. 
Д1аьвшечу мокхачу уьнах 
дерри га  дуьне а 
кIелхьарадаьккхина салти!

\1 а ъ а , x lapa ву и, 
x lapa ву, виц ца луш, 
сан дагахъ лаьттина салти. 
Х1аъа, x lapa  ву и, 
х1инца а го суна 
цуьнан лохха лергина 
хьаьрса корта.
Х1инца а го суна 
цуьнан, аьхкенан стигал санна, 
ц1ена а, 
к1орга а
догдика б1аьргаш..„

— Здравствуй, солдат! 
Маршалла соьгара эца.
Ц а вевзаш, хьоьжу хьо —
Кхета со: вицвелла хир ву—

Амыа хьо билггала 
дицлаза веца, 
теша со, х1инца а 
дацдаза хир ву 
мацах шаьш идийна 
буьрсачу т1еман и 
к1ур г1уьтту, 
г1айг1ане некъаш...

Ц хьана днйнахь,
вагонан не1арехь хьо лаьтташ,
т1уьяачу б1аьргашца
ойладе хьаьжна, *
тамаше эхьхеташ,
вела а къежна,
вистхилар доцуш кхин,
п1елг а ластайна,
хьайна т1евийхира ахь
юьстахо тайна
лаьтта цхьа жима к1ант.
Эхьхетар, кхерар а ийна, 
ийзалуш, мацалло тоьттуш, 
к1ант хьайна улло т1евеъча, 
мокхачу гатанан баьстина т1оьрмиг, 
1аьржачу баьпган цастаррий, 
шекаран жима б1елиггий 
кховдийра ахь цуьнга:
— X ian, x lapa кхалла, к1ант, хьайна... 
Тешалахь, салти, и эрна ца дайна! 
Дицделла хьуна-м и хГинца, 
амма сан яц бакъо дицдан!
Х1аъа, со вара и, 
со вара и к1ант — 
дарцо дадийна цхьа хелиг.,.
Бакъду, ца кхечира хьекъал 
х1етахь сан баркалла ала.

Амма, со чехаварх генарчу некъо,
дисира и даг чохь цкъа а ца дицдан.
Ткъа, хГипца-м,
салти, хьо къннт1ера вала,
кхета со —
сол башха хьуо а
ца хилла цу дийнахь вуьзна.
Кхета со —
йиш а яц и цкъа а дицдан — 
йоьхка хьайн кхин а т1еоьзна, 
бкьхочун  паек хиллера 
х1етахь ахь ковдийнарг соьга...

Спасибо, солдат, баркалла! 
Б аркалла —
цу баьпган дуткъачу цастаро 
эшийра х1етахь сан 
кийрара мацалла.
Цу жимчу шекаран б1елиго 
яйира х1етахь сан 
дагчуьра къаьхьалла„.
Баркалла, салти, баркалла!..

V

...Дехачу 1аьнан и г1уране гур 
эххар а з1аьнарийн 
куьйгашца баьстина, 
сирлачу малхо, шен 
сийналлехь къеж на, 
даггара вайн латта хьаьстина 
эеалчу б1аьстена,н 
хьалхара денош.
Шайн к1айчу баккъаш т1ехь 
з1аьнарш а ловзуш, 
сийначу аналле хьаьдда

нпйсачу рельсийн 
д аю  диъ сиз.
Дийнахь а, буса а 
чаккхе шайн йоцчу 
некъаша г1елдина 
къоьжа паровозаш, 
йншхаьлла, 1оьху 
тембоцу станци...

Х1оккхузахь,
кху станцехь гола шен тоьхна, 
хенал хьалха сан 
бераллех хавдда, 
доккхачу дахаре — 
Къинхьегамехьа 
хьаьвзира х1етахь и 
сан некъан тача.
Дуьххьара кхузахь хааелла, 
хьегарца школах т1ехвуьйлуш, 
балха эха дезначу сан 
ховхачу куьйгашна 
белана тоьхначу г1ожан 
эндаже шогалла...

Гкъа, xlapa,
гой — xlapa  зоьртала къонаха? 
Гой цуьнан даккхийн и 
нуьцкъала куьйгаш, 
мох о а, малхо а 
яхчийна юьхь?
Л аьа суна и шуна вовэийта: 
Малюгин Степан Матвеевич — 
белхало ворх1е а дегара дуьйна!

X lapa ву и,
x lapa ву сан белхан
уггаре хьалхара верас.



X lapa ву и,
x lapa  ву — цу новкъахь 
дуьххьара куьг соьга кховдийна, 
сан белхан хьалхара накъост, 
хьалхара хьехамча сан.
Ире хили юха а и б1аьрга ган1„

-■ Добрый день, дядя Степан, 
де дика хуьлда!
Ницкъ бац сан хьо гина 
воккхавер хьулдан!
Дагадог1ий хьуна, дядя Степан, 
мацах цкъа,
халачу б1аьстенан юьххьехь, 
хьуна т1евеанчу сов жимчу сан 
боккхачу белхан и 
хьалхара де?
Л атяйра цу дийнахь 
сан даг чохь ахь 
Тешаман, Баркаллин 
йоврйоцу ц1е!

ДагадогГий хьуна, дядя Степан, 
цу дийнахь, 1уьйранна 
х1нттале балха, 
х!оранна т1евоьдий, 
схьаоьцуш бел, 
цкъа, хьалаойбий, и 
куьйгаца узуш, 
юха, дуьттах п1елг тосий, 
иралла зуьйш, 
ткъа, т1аккха — 
г1ожах куьг хьокхий, 
хьожуш шад бунла, — 
массеран белаш юккъера

лерина хаьржина, 
уггаре жиманиг, 
уггаре яйниг, 
y irape ираниг, 
уггаре шера г1аж ерг 
соьга схьакхавдийра ахь:
— Х1ан, к1ант, ахь сих ца луш ахка...

Спасибо, дядя Степан, баркалла! 
Баркалла —
цу дийнахь дуьххьара гинчу, 
мила ву, хьенан ву 
ца хуъчу сан,
дас санна, т1алам беш, »
ишта сов лерина
и бел ахь суна х1етахь харжарна! 
Баркалла —
лаьтта т1ехь уггаре сийлахь стаг —
белхан стаг —
дуьххьара суна цу дийнахь
йогдикчу хьан сибтехь вовзарна.
Баркалла —
хьаналчу къинхьегаман
сийлалла,
оьздалла
дуьххьара ахь суна гайтарна.
Баркалла, баркалла, 
сан деган баркалла!..

VI

Юха а бГаьсте.
Гуобаьккхина — сийна б1аьсте.
Б1аьсте —
кху 1аламан басаршна къечу 
арахь хехкалучу механ

аьрхачу ловзарехь  
БГаьсте —
стигланан к1оргачу боганан 
ц1еначу сийналлех 
йогГаелла кхозучу 
зевнечу н1аьвлин 
самукънечу эшаршкахь.
Б1аьсте —
баганан хазачу хьуьнан йистехь 
лечкъина 1уьллучу 
жимчу к1отарара 
йоккхачу ойланца 
колхозан балха ваха 
араваьллачу сан даг чохь...

Гуш-хезаш стаг воцуш, 
тапъаьлла д1атийна 
бригадан стан.
Массо а арахь ву — 
охуш, 
x ly  дуьйш, 
ойла сан шийла:
«Ма т1аьхьависи со...
Д1абахна уьш!» — 
хедира ц1еххьана, юьстахо лаьттачу 
тишачу трактора к1елхьара 
хилла цхьаъ вист:
— Хьо вуй, к1ант, прицепщик сан? 
Деза ахь суна r lo  дан.*

X lapa ву и х1инца, 
x lapa  ву и тракторист...

— Оссолом-1аликум, 1алавди! 
Цхьадика, вевзи со хьуна-м, 
вевзи ыа-гпннехь.



Вицвелла ца хилла хьуна-м 
прицепщик — мацах хьайя хилла. 
Дицделла ца хилла хьуна-м 
вай цхьаьна кхехкийна денош!

Дагадог1ин хьуна, 1алавди, 
цхьана дийнахь, охана деш вай, 
хьуо станехь сада1а сецна, 
дуьххьара трактор сох тешош, 
гуобаккха ахь со хьажийна?
Ц а гира хьуна-м, Галавди, 
х1етахь хьан боккхачу тешамо 
сан даг чохь г1аттийиа 
довхачу баркаллин 
и лекха тулг1и!
Ц а хезира хьуна-м, 1алав1ди,
цу дийнахь дуьххьара,
уллохь стаг воцуш,
трактор ас дГаюьгуш айсса,
дер риг а дуьне а хаьхкича санна,
воккхавеш, сан даг чохь г1аьттинчу
кураллин иллин и аз!

Латта...
Вай дина, шен некхах 
вай декхна Латта!
Дерриг ду Л аьттах схьадаьлла!. 
Дерриг ду Л аьтта т1ехь г1оттуш. 
Л аьттан мутт ша молий, базло 
вайн арахь ялтин и кан.
Л аьттан мутт ша молий, хазло 
б1аьстенан бацалахь зезаг..,

Ма ч1ог1а дезара хьуна, 1алавди, 
ванн Н ана-Латта!
Ма дика хаьара хьуна

аз доцу мотт винчу Лаьттая!
Ма шера хезара хьуна, 1алавди, 
саде1ар болхбинчу Лаьттан!
Ма ч1ог1а лаьара хьуна, 
доллучу ванн Л аьтта т1ехь а 
хьийкъинчу ялтийн x lo p a  техкийла! 
Ма доггах лаьара хьуна, 1алавди, 
Л аьтта т1ехь мел йолчу 
массо а х1усамехь 
довхачу баьпган 1аь г1уьттийла!

Баркалла, 1алавди, баркалла! 
Баркалла — 
беккъа цхьа хьехамаш 
суна бар доцуш, 
иаггара бечу хьайн 
хьаналчу балхаца, 
хийцалуш йоцчу хьайн 
ондачу амалца, 
вайн Лаьтте болчу хьайн 
боккхачу безамца 
я деза, 
и лара,
цунна т1ехь, и хаздеш, къахьега 
х1етахь со ахь Гамаварна!

* * *

...Гу т1ехь лаьтта со, 
сайн Г у т1ехь.
Л аьтта х1инццалц схьа 
айса бинчу некъан Гу т1е.хь, 
лаьтта сайн дахаран 
Таханенан Гу т1ехь.
Кхузара, кху сайн Гу т1ера, 
хьалха со д!ахьаьж ча, го суна шера

генарчу аналлех ийна, 
ц1окъболато санна, 
со шена т1еийзош, тийна 
Сийна Гене.

Сийна Гене —
сан сирлачу сатийсамийн
сийна шуьйре.
Сийна Гене — 
сан аьрхачу бераллин 
башха туьйра...

Сийна Гене — 
ю суна х1инца и гена,
1аламат гена!
Г ен аю тах ан а  а,
х1стахь, дуьххьара со новкъа получу,
тхи тесна еанчу,
аьхкенан 1уьйранна а санна.
Гена ю, амма, 
х1етахь а санна, 
боккха бу тахана а 
цига д1акхача болчу 
сан тембоцчу лааман 
цабевза, 
дакъарлун, 
цакъанлун, 
цакъанлун 
ницкъ.
Ткъа, кхузара, лерина тидамбеш, 
вуха со хьаьжча, 
б1аьрго чу ма-лоццу д1а, 
ч1уг етташ, доьду 
дхьан некъан тача, 
ниш йоцуш юха шен 
юьххьенга кхача!

Сан некъ бу и.
Беха.
Хала.
Ирсе...
Беха некъ...
Некъ ш л а  тарлуш ду 
беха я боца.
Д ац  иза коьртаниг.
Коьртаниг ду...
Юха а вухахьожу со,
юха а шера схьагю:
гола мел тухучохь некъо,
чаккхармийн б1ог1ий а санна,
хГинца а лаьтташ  д у
г1аларташ накъостийн некъан...
Ире долуш хилла сан кхоллам,
билггала ирс долуш:
оццул и беха некъ,
хала некъ беш,
ца виона цкъа а со,
эшча куьг кховдо,
уллохь цхьа накъост а воцуш.

Х1ан-х1а, ца висна со цкъа а 
r lo  дан стаг воцуш, 
цу новкъахь цхьалха.
Хьомечу Даймехкаи 
Сийлахьчу некъашкахь 
адамаш ца ихна со даиман хьалха!

* * *

Суна мотт хаьа.
Суна мотт хаьа — 
гонаха адамаш долу дела.
Суна вела а, велха а хаьа.

Суна вела а велха а хаьа — 
гонаха адамаш долу дела. 
Суна къахьега хаьа.
Суна къахьега хаьа — 
гонаха адамаш долу дела. 
Со — адам ду.
Со адам ду — 
гонаха адамаш долу дела. 
Баркалла, баркалла... 
Баркалла, адамаш!



З АМАНИЙН  
А Ь З Н А Ш



Дагалахь, дагалахь, сан дог, хьо дага1 
Вайшиннан некъ боца буйла а хаа, 
Цундела махкана хьанала латта.
Мохк ларбеш йогу ц1е 1алашъеш, zlammal

М. М амакаев



МОНОЛОГАШ

1. Т А Й М И Н  Б И Б О Л А Т

«...Сийлахь Бей-булат, Кавказан ткъес, Арзруме веара 
т1аьххьара т1емаш болчу хенахь г1евттинчу чергазийн 
яртийн шина старшинаца. Уьш граф Паскевич волчохь 
х/умаюуш  бара. Бей-булат ткъе пхийтта шо хир долуш  
стаг ву, лохачу дег!ахь а, шуьйра белш йолуш а. Цо 
оьрсийн мотт ца буьйцу я бийца ца хаьа моттуьйту. Иза 
Арзруме варо со воккхавевира: оцо таро хуьлуьйтора 
кхерам боцуш лаьмнашкахула а, Пебартах а чекхвала».

(А. С. П уш кин, 
«А рзрум е некъбар»

Нохчийчоь,
Лаьмнийн мо!хк,
Д ан  баьхна латта!
Сайн езар санна, хьо 
Ойланехь хьисти.
Ире хилла хьан к1ентан 
Декхарна г1атта,
Хьан аьрха некъаш ас,
К1ад ца луш, цисти.
Шийлачу орцано 
П аттийна маса,
Пхийттара валале 
Дезна нуьйр тилла.
Со вина сан лаьмнаш,
Шун лазам, вас а 
Ц у дийнахь дуьйна сан 
Дагчохь ца тийна.
Кийча со хилла ву 
Цу дийнахь дуьйна 
М ахкана эшначохь 
Коьртаха вала,

Дуьххьара туьран мукъ 
Къовлуш сайн буйна, 
Дехна ас сайн нене: 
«Кт»инт1ера яла!»

МостагГийн бергаша 
Хьешна х1ай латта, 
Къелло а шен ира 
М1араш хьох тийои. 
Тайпанийн девнаша 
П елдина латта,

Хийрачу элаша 
Хийла хьо къийсп. 
Паччахьан инарлийн 
Къизалла лайна, 
Ямартчу султанийн 
Девзина хЬилла.
Амма хьан яхьйолу 
КГентий бу тайна, 
Сийлахьчу толамийн 
Теш а хьо хилла.

Нохчийчоь,
Лаьмнийн мохк,
Со вина латта,
Го суна — мархех чекх 
М алхе хьан кхийдар. 
Теша — хьо сатто а 
Д ац  ишта атта,
Делахь а хууш ву 
Хьан чевнийн 1ийжар. 
Цундела лиънера, 
Декхар сайн ло|руш, 
Хьан бала маж аран



Тоьпаца байа, 
Яхыюлчу к1енташца 
МостагГий боруш,
Хьан г1айг1а дугкъачу 
Туьраца айа.
Пул а сов лиънера 
Гойла де ирсе — 
Шаьлтанийн меттана 
Готанаш тусуш. 
М аьрша малх г1аттаре, 
Къагадеш ирзеш,
Л елла со даиман 
Мерза сатуьйсуш...

2. Х А Р А Ч О Й Н  З Е Л А М Х А

«..Суна хаьа сайн г1уллакх чекхдаьллийла, маьршачу 
дахаре со вухаверэа тарлуш доцийла, иштта ас ца лоь- 
ху цхьаьнггара а сайна гечдар а, къинхетам а. Амма сан 
дагна боккха хьаам хир бара, нагахь халкъан векалшна 
со вешшехь обарг ца винийла хиъча. Иштта ца бина 
бешшехь обаргаш сан да а, ваша а, кхиболу накъостий 
а».

(Зелам хас  П ачхьалкхан  Д ум е яздиняу 
кехата  т1ера).

Сатесна.
Стиглара мархаш,
Зарзъелла, ло санна, ешна.
Онда ю
Гожаллин архаш...
1уьллу со х1ннца де эшна,
Амма бац,
Бац дагахьбаллам!
Гуш ду-кх и т к р ач у  далла —
Долий-нарг х1инццалц схьа цхьа а

Ца дити ас кхочушдаза!.
Ницкъ кхочуш 1ийна вац цкъа а 
Мискачу нехан rlo  даза...
Ткъа х1инца —
Дег1ан ницкъ эшна...
Лийлира маршонах тешна...
Со дийна лаца уьш нагахь 
Т1ег1о,ртахь —
Тапча ю, шаьлта...
Гуттар а ца хуьлчу далахь, 
Цергаш а яц башха аьрта!
Хир ду-кх ша яздинарг дала...
Д а виса, шийла хи.!,.
Сийна
Ц1е летта, богу-кх сан кийра! 
М аржа я1,
Сан даго лехнарг —
Ц а хила доллу-те кхочуш?
Кху дейтта шарахь ас хьегнарг — 
Д авш  ду-кх и хГинца,
Стом боцуш.
Парг1ато —
М ахкала, сайна 
Лийхира...
Эрна и дайна.

Х1ай лаьмнаш,
Ш у ду-кх сан тешаш:
Къийсира паччахьца хийла!
1ожал тГеоьцур ю езаш 
Ц а хьеша латта,
Лай хилла.
Бици а...
Сан миска бераш,
Д уьту шу —
Бехке ма велаш...

Н екхочуш  бохку уьш,
П атта ,
П атта , дег1,
И аьххьарчу т1амна!
Б акъ  дац  и —
Д ац  ишта атта 
Со лада —
Лур ю иттанна 
Гожалла...
М арж а дег1, ч1ог1а 
Дазлуш  хьо хилла-кх, де эшча, 
Л алац-кха хьоьга ткъех чов а! 
П аттахьа  —
Герз караэцча,
Тарлора ницкъ хьоьга босса... 
Л аьар-кха —
Кхин цкъа а кхосса,
Мостаг1а човхош, герз айса. 
Л аьар-кха —
И рахь б1аьргтоха 
Лаьмнаш ка 
Къастале сайх са...
Х1ан-х1а, йиш яд иштта воха...
— Х1е-х1е-х1ей,
К1иллош,
ТГеюьйла! —
Гур шуна дийна со вуйла!..

3. А С Л А Н Б Е К  Ш Е Р И П О В

«...Тхо халкъан дуьхьа 1ожалли т1е г!ур  ду, декхар 
хиларна доцуш, ткъа, цунах там хиларца, даккхийдерца. 
Тхо теша халкъ самадер хиларх, и х1инцале а самадо- 
луш ду, цо шен кара оьцур ду  1едал, ша кхуллур ду  
шен дахар...»

(А. Ш ерипов)

Заманийн морсачу 
Мехаша лоькхуш, 
Б1ешераш къийсамехь 
Текхна аш, лаьмнаш. 
Харцонан езачу 
М архаша хьоьшуш, 
Боданехь даьхкина 
Шуи мяска къаьмнаш. 
Эххар а —
Кхийти схьа ■
М алх Кънлбаседехь, 
России халкъ г1аттадеш 
Лоллин лаг 1овда. 
Маршонан нур-з1аьнарш, 
Лениваи ц1е а т1ехь, 
Хьаьрчи шух,
Сан лаьмнаш,
Багабеш бода.
Парг1ато!
ПарНато!
Лаьмнаш, б1аьрг белла, 
Саькхонца айалой, 
Дуьнене хьовса. 
ПаргГато!
Г1арп1ато!
Лаьмнаш, ков делла, — 
Хийла сатийсина 
Хьаша шайн новза!

Ламанхой!
К1енташка кхонкхуш ю 
Зам а —
Иорачу шайн дойшиа 
Нуьйраш аш тахка. 
Парг1ато ларъян вайн 
Д езар ду Гама,

Халкъан ц1ий муьйлу и 
Ц1убдараш л а ж а .
Парг1ато —
Хьовла дац 
Ш уьнара эца —
Майрачу к1енташа 
Къийсамехь йоккху. 
Парг1ато —
Пускал дац 
Захало дийца —
Яхьйолчу к!енташа 
Шайн ц1нйца йоккху! 
«Бусалба вежарий,
Д у вай цхьа нохчий», — 
Молланаш,
Хьолахой 
П ерта  халкъ Iexo.
Ма теша:
Ц хьаъ дац вай,
Хиларх цхьа нохчий — 
Къехочун вац ваша 
Воцург ша къехо.
Х1илланца и д1аьвше 
Питанаш туьйсуш,
П ерта  уьш къаьмнийн барт 
Херонца бохо.
Хир дац и!
П у р  ду вай,
Юьстах уьш кхуьйсуш, 
Вошаллин барт ч1аг1беш, 
Харцонна тоха.

Сан нохчий!
Карор бац 
Царна кхин вайлахь 
1аьржачу г!азотан



Б1аьрзе и мурдаш.
Амма вай юьтур яц 
Парг1ато байлахь —
Хир ду вай 
Революции 
Тсшаме мурдаш!

4. ХАН ПАША Н У Р А Д И Л О В

«Вайн Даймехкан доьналла долу рыцарь, Кавказан 
лийрвоцу турпалхо, маьлхан во1, аьрзунийн аьрзу, 
пулеметчик-комсомолец Ханпаша Нуридилов. Т1емало- 
наьрт, т1емало-аьрзу, т1емало-рыцарь - j  иштта ю тур- 
палхочун-пулеметчикан гвардии лакхарчу сержантан 
комсомольцан Ханпаша Нурадиловн бакъйолу ц1е.

Иза вара майрачех уггаре а майра, къонахалла йол- 
чех уггаре а къонахалла йолуш... Мостаг1чунна т1евоь- 
дура иза, вуха ца хьожуш, воьдура майра а, вухавер  
воцуш а. 1ожалло ца кхеравора Ханпаша, цо кхерайора 
иза...»

(Д онски ф ронтан политуправлении 
листовки т1ера)

М а тийна ду гонах!
Тапъаьлла
Тийна...
Стигла кхин ца эт1а,
Ц а лелха латта.
Тш” налле ладоьг1уш,
1уьллу со дийна.
Ц а лаьа тийналлин 
М арара г1атта,
Эх1, мел я1,
Л атта, хьо,

Д арбане латта,
Х1оьттинчу дег1ана

Мел аьхна хилла...
Чов х1ун ю?! —
Л овр ю и салтичо атта, 
Цхьак1еззиг витахь ша 
Тийналлехь 1илла...
Х1ун дара и хилларг? 
Дарий и rlenax?
Атака...
Фашистийн болатан 
К1есаш ...
Сан «Максим»...
Хетара мангалан хенахь... 
Айалой, хьажий со — 
1охкий-те кесаш?..

1охкуш ду!
1охкуш ду 
Р(овссарнйн к1езий. 
Ж олэм  я1, г1оттур вац 
Ц арех кхин цхьа а!

Х1инца аш д1аэца 
Сталинград, —
Езий?! —
Х1ан-х1а, шун бГаьрга и 
Гур яц кхин цкъа а.
1ахка шу,
1ахка шу,
Фашизман пхьаьрчий — 
Д ацара кхайкхина 
Оха далийна.
Тешнабехк бина, тхох 
Л аьхьанах хьаьрчи, — 
Бекхаман Бакъонца 
Тоьхна, эгийна!
1ахка шу,



1охккучохь даа тхан латта — 
Хьаьвддера буьрса и 
Тхоьгара даккха.
Волгин хи хьаьвддера 
М ала, тхо аьтта, —
Дезарий?! —
Д1аэца, х1инца чам баккха! 
Волга —
И сийлахь хи 
Ду суна хьоме,
Со вина, са аьрха 
Сийна Терк санна.
Х1ан-х1а, ас дуьтур дац 
Хьовса шу чоме,
Куькгашкахь ннцкъ мел бу 
Са мел гун санна!,,

